
Kirish

 Mavzuning dolzarbligi. Ertaklar azaldan xalqni, ayniqsa, yosh avlodni insonparvarlik, vatanga muhabbat, rostgo‘ylik va halollik, mehnatsevarlik, xushmuomalalik va kamtarlik ruhida tarbiyalab kelgan.

Mustaqil fikrlash hamda ijodkorlik esa barkamol shaxs qiyofasida aks etuvchi sifatlarni yanada boyitadi. Zero, ijtimoiy taraqqiyotning muayayn bosqichida tashkil etiladigan faoliyatning ijobiy natijaga ega bo’lishida ushbu ikki xislat asosiy mezonlar sifatida e’tirof etilmoqda.

Insoniyat tomonidan asrlar davomida qadrlanib kelinayotgan, ijobiy mazmun kasb etgan, g’oya, qarash va nazariyalarning amaliy faoliyatini tashkil  etishda etakchi tamoyillar sifatida e’tirof eta oluvchi, o’y-fikrlari, maqsadi va xatti-harakatlarining salbiy xususiyatlardan holi bo’lishiga erisha oladigan shaxsgina komillik darajasiga ko’tarila oladi. 

O’zbekiston Respublikasi Prezidenti I.A.Karimov quyidagilarni ta’kidlab o’tadi: «Biz komil inson tarbiyasini davlat siyosatining ustuvor sohasi deb e’lon qilganmiz. Komil  inson deganda biz, avvalo, ongi yuksak, mustaqil fikrlay oladigan,  bilimli, ma’rifatli kishilarni tushunamiz» [1, 48-bet].
      Milliy pedagogika ilmi ham ma’naviy barkamol avlod tarbiyalash yo’llarini tadqiq eta boshladi. Yosh avlod aqliy-ma’naviy kamolotini ta’minlashda ularning mustaqil fikrlashi qay darajada ahamiyatli ekanini asoslash dolzarb ilmiy muammoga aylandi. 

           Maktab o’quvchilarini mustaqil fikrlashga o’rgatishda ertaklardan foydalanish alohida ahamiyat kasb etadi. O’qitilayotgan matn va uni o’rgatish metodlari bolaning estetik qabul qilish qobiliyatini, tabiat va jamiyatdagi haqiqiy go’zallikni ajrata olish, kishilar hayoti va san’atdagi go’zallikni his qilish kabi fazilatlarni rivojlantirish uchun xizmat qilishi lozim. Bularning hammasi maktab o’quvchilarini mustaqil fikrlashga o’rgatishda ertaklardan foydalanishning alohida o’rni borligini ko’rsatadi.        

         Psixologiya fanining ta’biricha, bola tabiatan ertaklarning qahramoni bo’lishni, hech bo’lmasa, ertakda nomi tilga olinishini juda-juda xush ko’radi. Ertak aytish jarayonida asardagi geografik nomlarni bolalarga tanish joylar bilan o’zgartirish ularning diqqatini o’ziga tortadi. Bolaning qiziqish va e’tiborini kuchaytiradi, tanish nom bolaning ruhiy shakllanishida o’z ta’sirini ko’rsatadi. Harakatga kelgan mana shu tanish narsa yoki hodisa inson o’qiyotganda, biror kino yoki sahna asarini ko’rayotganda ham ma’lum vazifani bajaradi. Bu jarayonda «men»ning manfaatlarini ko’zda tutish, unda farzandlik burchi, vatan tuyg’usi, qarzdorlik hissi, insoniy fazilatlarni shakllantirish birinchi o’rinda turishi, shularga urg’u berilishi kerak. Bolalikda kattalar shaxsiyatidagi insoniy sifat-fazilatlar hech qanday zo’riqishlarsiz ular tomonidan aytilayotgan hikoya yoki ertakning ifoda ohangi, aytuvchining munosabatlardan tabiiy ravishda bola ruhiyatiga o’tadi, o’rnashadi. Bu jarayonga hech qanday tashqi kuch aralashmaydi. Maktab adabiy ta’limi ham mana shu tabiiylikka hamohang ravishda oqilona tashkil etilishi, o’qituvchi ham o’zidagi otalik, onalik mehri, insonlik sifatlari o’z xatti-harakatida aks etib turishini unutmasligi kerak.

    Respublika Prezidenti I. Karimov: «Ta’limning yangi modeli jamiyatda mustaqil fikrlovchi erkin Shaxsning shakllanishiga olib keladi. O’zining qadr-qimmatini anglaydigan, irodasi baquvvat, iymoni butun, hayotda aniq maqsadiga ega bo’lgan insonlarni tarbiyalash imkoniga ega bo’lamiz
»,- deb qat’iy ishonch bildiradi. Bu asosiy qarash singdirilgan «Ta’lim to’g’risida»gi Qonun va «Kadrlar tayyorlash» Milliy dasturiga asoslanib butun tarbiyashunoslik ilmi va amaliyoti sog’lom ruhiyatli Shaxsni shakllantirish, unga ma’naviy sifatlarni singdirish va botiniy kamolotini ta’minlash yo’liga tushdi.

       Maktab o’quvchilarida mustaqil fikrni shakllantirishda adabiyot o’quv fanlari orasida o’ziga xos o’rin tutadi. Boshqa barcha o’quv fanlari bo’yicha haqiqat yagona, adabiy ta’limda esa haqiqatlar turfa bo’ladi. Shuning uchun maktab o’quvchilarini mustaqil fikrlashga o’rgatishda zrtaklardan foydalanishning ilmiy-metodik asoslarini belgilash, uni tashkil etish yo’llarini ishlab chiqish alohida dolzarblik kasb etadi. 

Ishning maqsadi va vazifalari. Maktab o’quvchilarini mustaqil fikrlashga o’rgatishda zrtaklardan foydalanish yo’llarini nazariy jihatdan asoslash. 

Shundan kelib chiqib, ushbu ishda quyidagi vazifalarni hal qilishni o’z oldimizga maqsad qilib qo’ydik: 

       -maktab o’quvchilarini mustaqil fikrga o’rgatishda ertaklardan foydalanishning ilmiy-metodik asoslarini yoritish; 

     -xalq ertaklari asosida maktab o’quvchilarining ma’naviyatini shakllantirish yo’llarini belgilash;

     - maktab o’quvchilarini mustaqil fikrga o’rgatish orqali vatanparvar, mard va jasur, sadoqatli va kamtar, tadbirkor va ziyrak inson ruhida tarbiyalash masalasini yoritib berish.

Muammoning o’rganilganlik darajasi. Ta’lim jarayonida o’quvchi shaxsi mustaqilligini ta’minlash masalasiga jahon pedagogika ilmida hamisha u yoki bu darajada e’tibor qaratilgan. O’quvchilarni dars jarayonida faqat o’qituvchi aytganlarni bajaradigan ishtirokchidan ta’lim-tarbiya jarayonining ijrochilari darajasiga ko’tarish maqsadida o’zlashtiriladigan bilimlarni tarbiyalanuvchi oldiga muammo shaklida qo’yish zarurligi sho’rolar pedagogikasida o’tgan asrning etmishinchi yillarida ko’tarilgandi. Lekin bundan asosiy maqsad o’quvchi faolligini oshirish orqali faqat bilim o’zlashtirish samaradorligini ko’tarishdan iborat edi. 

Umuman fikrlash haqida A. A. Ribak, fikrlashga o’rgatish bo’yicha yozuvchi J. Rodari, fikrlashdagi individual xususiyatlar haqida Yu. N. Kulyutkin, G. S. Suxobskaya, bilimlarni mustaqil ravishda o’zlashtirish yo’lida G. E. Amitorov, mustaqil ishlar borasida S. Matjonov, T. Niyozmetova birinchi sinflarda mustaqil fikrlashni shakllantirish bo’yicha S. F. Juykov kabi olimlarning qarashlari mavjud. Abdulla Avloniy, Hamza, S. Dolimov
, H.Ubaydullaуev, Q. Ahmedov, A. Zunnunov
, Q. Yo’ldoshev
, S. Matjonov
, M. Mirqosimova
, T. Niyozmetova
 Q.Husanboуeva
, F. Musaуev, J. Musaуev, O. Xudoyorova, M. Isaуeva singari singari qator olimlar o’quvchilarni mustaqil fikrlashga odatlantirish hamda ertaklarning ahamiyati borasida o’z mulohazalarini bildirganlar
.  

Bolalar, ertaklarning yaratilishiga ko‘ra yana bir turi — yozma ertaklar ham mavjudki, u jahon adabiyoti, xususan, o‘zbek yozma adabiyotining katta qismini tashkil etadi. Keyingi ikki-uch yuz yillikda fransuz ertakchisi Sharl Perro, nemis ertaknavislari Ernst Teodor Amadey Gofman, aka-uka Yakob Grimm va Velgelm-Karl Grimmlar, daniyalik Hans Kristian Andersen, angliyalik Oskar Uayld, rus ertakchilari A. S. Pushkin ijodining roppa-rosa o‘n yilini faqat bolalar uchun hikmatli hikoyalar va ertaklar yaratishga bag‘ishlagan L. N. Tolstoy yozma ertakchilikni rivojlantirishga katta hissa qo‘shdilar. O‘zbek yozma ertakchiligi ham katta tarixga ega. Jadid bobolarimiz Mahmudxo‘ja Behbudiy, Munavvarqori Abdurashidxonov, Abdurauf Fitrat, Abdulla Avloniy, Hamza Hakimzoda Niyoziy o‘zlari tuzgan maktab darsliklari uchun ko‘plab ibratli ertaklar yaratdilar. Q.Husanboуeva o’z ishida inson ma’naviyatini shakllantirishning psixologik-pedagogik yo’llari, ta’lim-tarbiya samaradorligini orttirishda mustaqil ishlar va mustaqil fikrlashning ahamiyati masalasiga u yoki bu darajada to’xtalgan. Lekin bevosita maktab o’quvchilarini mustaqil fikrlashga o’rgatishda zrtaklardan foydalanishning yo’llari tadqiq etilmagan. 


Tadqiqotning ob’ekti va metodi. Maktab o’quvchilarini mustaqil fikrlashga o’rgatishda ertaklardan foydalanish jarayoni. Asarlar tahlili mobaynida o’quvchilarni mustaqil fikrlashga o’rgatishda: suhbat, tadqiqot, taqqoslash, «fikriy hujum», «Klaster» (tarmoqlash) singari metodlarlarning o’rni va ahamiyati yoritildi.

            Tadqiqotning ilmiy yangiligi va erishilgan natijalar. BMIda quyidagi ilmiy-metodik muammolar o’z echimini topdi:

          1. «Mustaqil fikrlash» tushunchasiga ta’rif berildi.

           2. Maktab o’quvchilarini mustaqil fikrlashga o’rgatishda ertaklardan foydalanishning ilmiy-nazariy asoslari belgilandi. 

          3. Mustaqil fikrlashning o’quvchilarda sog’lom ma’naviyat shakllantirishdagi o’rni tayin etildi.

         4. Adabiy ta’limda o’quvchilarni mustaqil fikrlashga o’rgatishda ertaklarning o’rni belgilab berildi. 


   Tadqiqotning amaliy ahamiyati. Universitet hamda kasb –hunar  kollejlari talabalari shu mavzuda referat tayyorlashda tadqiqot natijalaridan bakalavr, magistr, bitiruv- malakaviy ishlarni tayyorlashda foydalanish mumkin.      

     Ishning tuzilishi. Bituruv malakaviy ish kirish, uch bob, umumiy xulosa va foydalanilgan adabiyotlardan iborat. Umumiy hajmi**   betni tashkil etadi.

I BOB. ADABIyot darslarida O’QUVChIlarNI MUSTAQIL FIKRLAShGA O’RGATIShNING PEDAGOGIK xususiyatlari

  «Ta’lim to’g’risida» Qonun va «Kadrlar tayyorlash» Milliy dasturi asosida o’quvchilarni mustaqil fikrlashga o’rgatish masalasi pedagogika fani va amaliyoti zimmasiga yuklatildi. Ungacha mustaqil fikrlash faqat psixologiya fanining ob’ekti bo’lib kelgan edi. 

 O’zbekistonda yosh avlodni mustaqil fikrlashga o’rgatishning davlat darajasidagi masalaga aylanishi bejiz emas. Chunki mustaqil fikr fuqarolarining erkinligi ta’minlangan jamiyatda rivojlanadi, fikrning erkinligi esa jamiyatning kuchli bo’lishi garovidir.

 Respublika Prezidenti O’zbekiston Respublikasi Oliy Majlisi birinchi chaqiriq IX sessiyasidagi ma’ruzasida: «Demokratik jamiyatda bolalar, umuman, har bir inson erkin fikrlaydigan etib tarbiyalanadi. Agar bolalar erkin fikrlashni o’rganmasa, berilgan ta’lim samarasi past bo’lishi muqarrar. Albatta bilim kerak. Ammo… mustaqil fikrlash katta boylikdir
»,- deya millat rivoji va jamiyat taraqqiyotida mustaqil fikrlashning ahamiyati nechog’lik zarurligini ko’rsatib berdi.  
  Ma’lumki, jamiyatning xususiyatini inson belgilaydi. Jamiyatni buyuk marralar sari etaklash ham, tubanlik qa’riga tortish ham insonning qo’lida. Shu sabab jamiyat a’zolarining, ayniqsa, o’sib kelayotgan avlodning ma’naviy kamoloti bugungi kunda O’zbekistonda davlat ahamiyatiga molik dolzarb masalaga aylandi. «Ta’lim to’g’risida» Qonun, «Kadrlar tayyolash» Milliy dasturi qabul qilinganligi ham odam omilining hal qiluvchi ekanligi tufaylidir. Bu hujjatlarda o’quvchi shaxsi va uning ma’naviy kamoloti birinchi o’ringa ko’tarildi. Ular faqat mutaxassis tayyorlashga emas, balki sog’lom ma’naviyatli odam shakllantirishga xizmat qilishga qaratildi. 

Shakllanib kelayotgan shaxs oilada kattalar, maktabda o’qituvchilar hokimligidan qutulsa, uning ruhiy, aqliy, jismoniy imkoniyatlariga qarab ish tutilsa, bolada o’z xatti-harakati uchun javobgarlik hissi paydo bo’ladi. U o’z fikri, qarashiga ega bo’ladi. Fikr kishisi hamisha o’z qarashlarini asoslaydi, kerak bo’lganda himoya qiladi. Shuning uchun yurtimizda mustaqil fikrlovchi shaxslardan iborat barkamol avlod tarbiyasiga alohida e’tibor qaratilmoqda. 


[image: image1]
Ta’lim jarayoni oliy maktabga kiruvchi abiturient yoki bo’lajak mutaxassisni tayyorlashdan barkamol insonni shakllantirishga, sog’lom ma’naviyatli odamni tarbiyalashga qaratiladigan bo’ldi. O’quvchi o’qitilishi kerak bo’lgan ta’lim ob’ektidan o’zini tarbiyalashda bevosita ishtirok etadigan sub’ekt darajasiga ko’tarilmoqda. Ya’ni tarbiyalanuvchi xuddi o’qituvchi singari dars jarayonining egasiga aylanmoqda. Yoshlar kamolotini ta’minlashda ularning o’zining ishtiroki, bilim olish va tarbiyalanish yo’lida o’quvchilarning qatnashishi masalasi yangilanayotgan milliy pedagogikada dolzarb ahamiyat kasb etyapti. Ma’lumki, bunga har bir bolaning ongli ehtiyoji va ichki qiziqishini uyg’otmay turib erishib bo’lmaydi. Bunday ehtiyoj va qiziqish faqat mustaqil fikrli kishida bo’ladi.

 
Ushbu bitiruv malakaviy ish o’quvchi tafakkurining mustaqilligi uning aqliy va ma’naviy kamolotida nechog’li ahamiyatli ekanini belgilashga bag’ishlanganligi tufayli avval mustaqil fikrlashning o’zi nimaligi hamda uning barkamol insonni shakllantirishdagi ahamiyati qandayligini aniqlab olish kerak bo’ladi.


O’zbekiston Respublikasi Prezidenti I. Karimovning «Tafakkur» jurnali bosh muharriri savoliga bergan javobidagi: «Bu tizim vataniga, xalqiga, millatiga fidokor, mustaqil fikrlaydigan, biror bir masalani ongli ravishda mas’uliyat bilan hal qiladigan, izlanuvchi, yangilikka intiluvchi kadrlarni emas, asosan, sayoz saviyali kadrlarni, mute kishilarni minglab etishtirdi. Jamiyatimizni yangilash, islohotlarni hayotga tatbiq etishga… o’tar ekanmiz, ana shunday ongi qotib qolgan, azmu shijoatdan yiroq, el-yurt manfaati uchun kuyib-yonmaydigan kadrlar muttasil ravishda ishning «beliga tepib turishi»ni his qildik
»,- degan so’zlari fikrimizni quvvatlaydi.

      Psixologlarning ta’biricha, fikrlash, ya’ni tafakkur – odam miyasida sodir bo’ladigan jarayon. Sezgi organlari ojizlik qilgan o’rinlarda odam va olamning xususiyatlari tafakkur orqali o’rganiladi. Tafakkur aqliy faoliyatning, ongli xatti-harakatlarning majmui. U tevarak-atrof, voqelik hamda ijtimoiy muhitni bilish quroli, inson faoliyatini to’g’ri va samarali amalga oshirishning asosiy sharti hisoblanadi. Kishi fikrlash jarayonida o’zi ko’rgan, idrok qilgan, sezgan, tasavvur etgan narsa va hodisalarning to’g’riligi, aniqligi, haqiqiyligi hamda ularning borliqqa munosabatini aniqlaydi
. 

Tafakkur orqali kishi odam va olam sirlarini o’rganishda o’zidan oldin hosil bo’lgan qarashlar, tushunchalar, farazlar, insoniyat tomonidan chiqarilgan xulosa hamda qarorlarning qanchalik to’g’ri yoki noto’g’riligini belgilab oladi. Mulohaza yuritib, narsa va hodisalar o’rtasidagi munosabatlar, xossalar, xususiyatlar, ularni bir-biri bilan bog’lab yoki ajratib turuvchi vositalar hamda ularning faoliyati mexanizmlarini anglab etadi. Bu haqiqatni Alisher Navoiy bundan necha yuz yillar ilgari: «…har ishki qilmish odamizod, Tafakkur birla bilmish odamizod
»,- deya ifodalagan.

Mustaqil mulohaza yuritgan odam biror narsaga mehr qo’yadi, nimanidir inkor etadi va o’zida yaratishga, ijodga, kashfiyotga ehtiyoj sezadi. Bu ehtiyoj uni harakatga undaydi. 

 Har bir hodisa yuzasidan o’z fikr va qarashiga ega bo’lgan, o’z xulosalarini chiqarib, ularni asoslay bilgan odam hech qachon o’zgalarga tobe bo’lmaydi. Jiddiy masalalar hal etilayotganda beparvolik, loqaydlik qilmaydi, taqdirini o’zgalar hal qilib yuborishiga yo’l qo’ymaydi. Fikr kishisi biror faoliyatni boshlashdan oldin o’ylab ko’radi, tahlil qiladi. 

Odam ruhiyati bilan shug’ullanadigan mutaxassislarning dalolat berishicha, inson fikrlash jarayonini yuzaga keltirishning asosiy sharti undagi borliq sirlarini bilishga bo’lgan intilish, ichki ehtiyoj, ya’ni motivdir. Usiz insonda fikrlash paydo bo’lmaydi. Fikrlovchi shaxs atrofdagilarning birgalikdagi mehnati, o’zaro muloqoti va hamkorligida shakllanadi, rivojlanadi. Shaxsning taraqqiyoti uning ijtimoiy ahamiyati, ya’ni o’zgalar uchun foydalilik darajasi bilan xarakterlanadi.
  

Demak, umuman fikrlanganda narsa-hodisalarning boshqalar tomonidan kashf etilgan jihatlari bilib olinadi. Mustaqil fikrlanganda esa, odam olam hodisalari va hayotiy vaziyatlar mohiyatini o’zgalarnikiga o’xshamagan yo’sinda, ularnikidan boshqacha yo’l bilan bilib oladi. Inson tafakkuri tahliliga bag’ishlangan qator adabiyotlar va o’z kuzatishlarimizga tayanib, mustaqil fikrlashga quyidagicha ta’rif berish mumkin. Mustaqil fikrlash – insonning o’z oldida turgan muammoni aniq maqsad va vazifalarni belgilagan holda o’z bilimi hamda hayotiy tajribalariga tayanib, o’z intellektual imkoniyati darajasida turli yo’l, usul, vositalar yordamida, mustaqil ravishda hal qilishdan iborat bo’lgan aqliy faoliyatidir. 

O’quvchi fikrining ta’sirchanligi, ehtiyotkorligi, harakatchan yoxud faoliyatsizligi tafakkurning o’sish-rivojlanish jarayoni sur’ati va sifatiga bog’liq. Inson fikrlashining hissiy, obrazli, mantiqiy salmog’i 

tafakkur jarayonining rivojlanish sur’ati bilan qanchalik aloqador bo’lsa, uning sifat yo’nalishlari bilan ham shunchalik bog’liq. 

«Maqsad, vazifalari o’zga shaxslar tomonidan belgilab qo’yilgan, tayyor usul va vositalarga tayangan holda boshqalarning bevosita yordami bilan amalga oshiriladigan jarayonda ishtirok etgan tafakkur fikr qaramligini anglatadi. Mustaqil tafakkurga ega bo’lmagan kishilar tayyor qarashlar quliga aylanadilar. Ularning tafakkuri jismoniy o’sish-rivojlanishidan orqada qoladi. Mustaqil fikrlash rivojlanmagan hollarda kaltabin, aqlan erinchoq, behafsala, loqayd odam shakllanadi. Tafakkurning qaramligi, muteligi jamiyat rivojiga, millat taraqqiyotiga to’siq bo’lib, alohida odam uchun fojiadir»,- deydi E. G’oziev
. Kelajagi shunday kimsalar qo’liga topshirilgan xalq va millat inqirozga mahkum ekani isbotlash shart bo’lmagan haqiqat.  

Fikrning mustaqilligi uning sermahsulligi, samaradorligi bilan uzviy bog’liq. Agar inson tomonidan muayyan vaqt ichida ma’lum soha uchun qimmatli va yangi fikrlar, g’oyalar, tavsiyalar yaratilgan, nazariy hamda amaliy vazifalar hal qilingan bo’lsa, bunday tafakkur sermahsul, samarali tafakkur hisoblanadi. Demak, ma’lum vaqt oralig’ida bajarilgan aqliy ish ko’lami va sifati (pishiqligi, kengligi, chuqurligi va tanqidiyligi) – tafakkur mustaqilligi darajasini o’lchash mezoni bo’lib xizmat qiladi. 
Ma’lumki, murakkab vaziyatga tushib qolgan kishi, avvalo, hal qilinishi zarur bo’lgan masala yuzasidan aniq va to’liq ma’lumotga ega bo’lishga harakat qiladi. Buning uchun u masala mohiyatini tushunib olish, uni tekshirib chiqish, ma’lum va noma’lumlarni aniqlab olishga harakat qiladi. 
Gap shundaki, bunday vaziyatlarning barchasida ham kishining fikrlashi mustaqil bo’lavermaydi. Hamma gap vaziyatning muammolilik darajasi va 

     shaxsning shunday holatga ilgari tushgan-tushmaganida. Agar kishi to’qnashgan vaziyat unga tanish bo’lsa, ya’ni shunday holat yoki o’xshash vaziyatga avval ham duch kelgan bo’lsa va ilgari qo’llagan, o’ziga tanish yo’llarni xotirlab, faoliyatini bir tizimga sola bilsa, aqlning bunday faoliyati mustaqil fikrlash hisoblanmaydi. U faqat o’zi yoki o’zgalar tomonidan qo’llanilgan usullarni xotirlaydi va ulardan foydalanadi. Bunday vaziyatda masala aqliy faoliyatning mustaqilligi bilan emas, xotira hisobidan hal qilinadi. 

Shaxsiy tajribadan shu narsa ayonki, darsdan tashqari biror qiziqarli hayotiy hodisa yoki kino muhokama qilinganda o’quvchilarning tillari «echilib ketgandek» bo’ladi
. Shunday vaziyatlarda ular o’z aqliy va yosh imkoniyatlaridan ko’ra ko’proq narsalarni bilishi ma’lum bo’lib qoladi. Darsliklarda dars jarayonida bolalarni xuddi shunday qiziqtiradigan, ularni o’ylantiradigan, tabiatiga, yosh xususiyatiga mos mavzular ko’proq berilishi, matnlar yuzasidan taqdim etilgan savol-topshiriqlarning turfaligi darslardagi shunday vaziyatlarning asosi bo’ladi. O’quvchilarning ruhiy muvozanatdan chiqishi esa ularni ma’naviy kamolot sari etaklash garovidir.  

O’sib borayotgan avlod taraqqiyotining har bosqichida o’ziga xos tarzda tafakkur hamda faoliyat mustaqilligini ta’minlash, bolaning yoshiga yarasha bilim, ko’nikma, malaka va ma’naviy sifatlarni shakllantirishga sharq ta’lim-tarbiya tizimida ham alohida e’tibor qaratilgan. Bundan tashqari, Sharq allomalarining asarlarida o’quvchilarning bilim olishga bo’lgan qiziqishini faollashtirish va unda mantiqiy-mustaqil fikrlashni shakllantirish maqsadi etakchilik qilgani ham ko’zga tashlanadi. 

Forobiyning fikricha, ta’lim-tarbiya jarayonining har bosqichida o’quvchilarning bilimlarni o’zlashtirishi o’ziga xos tarzda fikrlash, tasavvur qilish va his etish orqali amalga oshadi. Inson tug’ilganidan fikrlash quvvatiga ega bo’ladi va u bolaning o’sishi bilan rivojlanib boradi. Olimning fikricha, inson aqliga sig’adigan tushunchalarning kishi ongida saqlanib qolishi bilishning natijasi sanaladi. Forobiy: “Bolada katta imkoniyatlarga ega ko’ngil bor. U his-tuyg’uga, tafakkur orqali anglash xususiyatiga ega. Hissiyot va tafakkur bilan jismlar tushuniladi,”– degan
. 

Sharq mutafakkirlarining ta’lim-tarbiya haqidagi qarashlari o’rganilgan adabiyotlardan ayon bo’ldiki, Ibn Sino ta’limda bilimlarni o’zlashtirish his etish yo’li bilan amalga oshirilganda katta samara berishini alohida ta’kidlagan. Bu jarayon daxl qilish, ushlab ko’rish, bevosita ishtirok etish yo’li bilan amalga oshishi zarurligini asoslagan. Ibn Sinoning qarashlariga ko’ra, o’quvchi bilimi asosida mantiqiy fikrlash, shaxsiy kuzatish va tajriba yotadi. Alloma ta’lim-tarbiyada erkinlik bo’lishiga e’tibor qaratgan. Erkinlik o’z-o’zidan tafakkur mustaqilligini ta’minlaydi, fikr kishisini tarbiyalaydi, shaxsning ma’naviy kamolotiga sabab bo’ladi. Olim ustoz shogirdining ayricha xususiyatlarini inobatga olishi, ularni o’zining bilimdonligi, shaxsi bilan qiziqtirishi, ta’limning turli metodlaridan foydalanishi kerak deb hisoblagan. Bilimlarni bolalar tuyg’ulari orqali hissiy o’zlashtirishi uchun o’qituvchining har bir so’zi imo-ishora va yuz harakatlari bilan mos bo’lishi kerakligini ta’kidlagan. Fikrlash xususida so’z yuritib, uning mantiqqa asoslanishi lozimligini aytgan. Uningcha, mantiq fikrlashning qurolidir. Borliqni anglash mantiqqa asoslanishi kerakligini Ibn Sino alohida  ta’kidlagan
.

X. Tllashevning ma’lumot berishicha, Umar Xayyom ham mustaqil fikrlash o’quvchi taraqqiyotining har bir bosqichida o’ziga xos tarzda namoyon 

bo’lishini alohida ta’kidlagan. U o’zidan avvalgi olimlarning ishlarini o’rganib, ularda o’quvchini bezovta qilish, qiziqtirish uchun mustaqil fikrlash, bilimlarni ongli ravishda o’zlashtirish bilan bog’liq qarashlarning yo’qligi noma’qul ekanini ta’kidlagan. Umar Xayyom u yoki bu matematik holatlarni tushuntirishda erkin yondashuv zarurligini qayd etgan va o’quvchi ta’lim jarayoni davomida muttasil ravishda mustaqil fikrlashga da’vat qilib, yo’naltirib turilishi kerakligini ko’rsatgan. U maxsus yo’llar bilan o’quvchilarni mustaqil mulohaza yuritishga odatlantirish, masalani o’zi hal qilishiga o’rgatish zarurligini ko’rsatgan
. 

     Fikr tarbiyasi, uning mustaqilligini shakllantirish va rivojlantirish, ta’lim-tarbiya jarayonidagi o’quvchi mustaqilligi hamisha ustozlarning zimmasidagi muqaddas bir vazifa ekanligi hamisha millatning ilg’or oydinlari diqqat markazida bo’lgan. Faqat sho’rolar maktabi davrida bu masala ta’lim tizimida ikkinchi o’ringa tushirilgan.

  Ma’lumki, bolalar maktabgacha bo’lgan davrida favqulodda ijodkorlik xususiyatiga ega bo’ladilar. 5-6 yoshida ona tilini to’liq o’zlashtirib oladilar, o’zlarining amaliy faoliyatlari va borliqni anglashlari uchun zarur bo’lgan har xil ma’lumotlarga ega bo’ladilar. Ularning bu davrdagi taraqqiyoti hech qanday, odatda, muntazam o’qitish ishlarisiz, kattalar va tengdoshlari bilan muloqoti jarayonida amalga oshadi. Bolalar maktab hayotiga kirib kelganlarida, ularning faoliyati dasturlar asosida tizimli bilim olishga o’tganda bir qadar o’zgaradi. Bizningcha, bu o’qish-o’rganish jarayonida tabiiylikning buzilgani, unga sun’iylik aralashuvi tufayli sodir bo’ladi. Bola maktabga kirgach, uning mustaqilligi, o’z intellektual darajasidagi fikrlashi va ixtiyoriy faoliyati ma’lum darajada cheklanadi. Undan maktab talablariga muvofiq ish yuritish talab etiladi. 

    Bola ayrim hollarda hatto mustaqil ravishda mulohaza yuritishni unutib qo’yishi ham  mumkin. Chunki uning o’rniga o’qituvchi o’ylaydi. O’qituvchi bolalar o’zlashtirishlari lozim bo’lgan bilimlarni tayyor holda beradi, savollar qo’yadi, berilishi lozim bo’lgan javoblar variantlarini taklif etadi. Beriladigan savol va topshiriqlarning echilish yo’llarini tavsiya etadi. O’quvchi o’rganilayotgan o’quv materialini eslab qolishi, uni uyda takrorlashi va mustahkamlash mashqlarini bajarishi lozim bo’ladi xolos. Ma’lumki, bunday ta’lim o’quvchidan ijodiy fikrlashni talab qilmaydi. Ta’lim jarayonida o’qituvchi imkon qadar kengroq, chuqurroq bilim berishga harakat qilgani tufayli o’quvchida unga savol berish ehtiyoji ham yo’qola boradi. Chunki o’qituvchi tomonidan berilgan bilim, avvalo, bola uchun yangi, qolaversa, o’qituvchi bu yangilikni qator ilmiy asoslar va isbotlar bilan tushuntirib berdi. Bolalarga bu tarzda singdirilgan bilim, ko’nikma, malaka va ma’naviy sifatlar ularni doimiy xizmat ko’rsatilishi lozim bo’lgan iste’molchiga aylantirib qo’yadi. O’quvchining maktabda olayotgan bilimi ba’zan go’dakka chaynab berilgan ovqatga o’xshab ketadi. Bunday ta’lim boladan bilimlarni mustaqil ravishda ijodiy o’rganishni talab qilmaydi. Bir necha yillik shunday o’qitish natijasida bola mustaqil ravishda biror qadam ham bosolmaydigan faoliyatsiz kimsaga aylanadi. U har qanday aqliy zo’riqishdan o’zini torta boshlaydi, bunday zo’riqishni yaqinlari bo’lmish o’qituvchi, ota-ona, o’rtoqlarining zimmasiga orta boshlaydi. Bunday bolalar, tabiiyki, biror ishni bajarishdan zavq, lazzat yoki qoniqish ham tuymaydilar. 

   Bolalik bosqichlaridagi fikrlashning mustaqilligi darajasi unga yaratilgan sharoit tufayli kuchayadi yoki susayadi. Ularning ruhiy taraqqiyoti har xil sharoit va bosqichlarda turlicha amalga oshadi. Shuning uchun bolaning rivojlanishidagi yoshi bilan bog’liq xususiyatlar, tafakkurining mustaqilligi chegarasi va darajasi har bir bolada o’ziga xos individual tarzda bo’lishi ta’lim jarayonining har bosqichida, har bir darsda qat’iy 

hisobga olinishi lozim. Bu sog’lom ma’naviyatli shaxsni shakllantirish shartlaridan biridir. 

Birinchi bob davomida aytilgan fikrlarga tayanib quyidagi xulosalarga kelish mumkin:

1. Adabiyot darslarida o’quvchi shaxsi bosh qadriyatga aylansa, unga adabiyotdan bilim berishgina emas, balki uning ma’naviy dunyosini shakllantirish etakchilik qilsa, o’quvchi shaxsiyati qaror topishining bosh omili bo’lgan mustaqil fikrlash jarayoni tezlashadi. 

2. O’qituvchi-o’quvchining ta’lim jarayonidagi munosabatlari sub’ekt-ob’ekt faoliyatidan pedagogik hamkorlik darajasiga ko’tarilib, o’quvchi ham o’qituvchi kabi dars jarayonining ijrochisi, ya’ni sub’ektiga aylansa, o’z fikriga ega bo’lgan shaxsni shakllantirish samaradorligi ortadi.

3. O’quvchi o’zlashtirishi  kerak  bo’lgan  bilimlarni  o’qituvchisidan  tayyor holda olib qo’ya qolmay, o’z mehnati bilan ham aqlan, ham ruhan zo’riqib o’zlashtirsa, uning mustaqil fikrlashi va ma’naviy sifatlar darajasi yuqori bo’ladi.

III BOB. Ertaklar ko’magida o’quvchilarni ijodkorlik va ma’naviy kamolot sari yo’naltirish

Ertak atamasi Mahmud Koshg‘ariyning «Devonu lug‘otit turk» asarida uchraydi va biror voqeani og‘zaki hikoya qilish ma’nosini bildiradi.

Ertak xalq og‘zaki ijodining eng qadimiy, ommaviy turlaridan biridir. Ertakning paydo bo‘lishida qadimiy urf-odat, marosimlar, tabiat hodisalari, jonivorlar muhim o‘rin tutgan.

Hayot haqiqat bilan bog‘liq bo‘lib, xayoliy va hayotiy uydirmalar asosiga qurilgan didaktik  g‘oya tashuvchi og‘zaki hikoyalar ertak deyiladi. Ertakning ba’zi bir viloyatlarda boshqacha atamasi ham uchraydi. Masalan, Surxondaryo, Samarqand, Farg‘onada — matal, Buxoro atrofidagi ba’zi qishloqlarda - ushuk, Xorazmda - varsaki, Toshkent shahri va uning atrofida cho‘pchak atamasi ham ishlatiladi.

Ertaklarda xayoliy uydirmalar asosiy o‘rinni egallaydi. Ular o‘ziga xos qurilishi bilan ham ajralib turadi. Ertak kirish qismi, voqealar rivoji, tugallanmadan tashkil topadi. Ba’zi ertaklar «Bir bor ekan, bir yo‘q ekan, bir podshoh (yoki cho‘pon) bo‘lgan ekan», «Sizga bog‘ bo‘lsin, bizga hayot» kabi qisqagina boshlamalar bilan boshlansa, ba’zi boshlamalar ancha uzun bo‘ladi. Ertaklar mavzu jihatidan hayvonlar haqidagi ertaklar, sehrli ertaklar, hayotiy-maishiy ertaklar, hajviy ertaklar kabi turlari bor. Bu ertaklar orasida hayvonlar haqidagi ertaklar ham o‘z o‘rniga ega.

Hayvonlar haqidagi ertaklar barcha qiziqib tinglaydigan va o‘qiydigan fantastik hikoyalardir. Ulardagi asosiy mazmun majoziy tarzda tasvirlanadi, asar qahramonlari hayvonlar bo‘lsa-da, voqealar odamlar turmushi kabi kechadi. Hayvonlar haqidagi ertak personajlari - bo‘ri, tulki, sher, turli parranda va hasharotlar xuddi odamlarday harakat qiladilar, gapiradilar. Bunday ertaklarda Tulki — ayyorlik va munofiqlik. Ayiq — go‘l, laqmalik, Bo‘ri — qonxo‘rlik, Chumchuq — chaqimchilik ramzi sifatida xayolimizda muhrlanib qolgan. Xalqimizda birovning salbiy qilig‘i, muomalasi hamisha ham yuziga aytilmaydi, aniqrog‘i. birovning aybini ko‘rsatib tanbeh berishdan ko‘ra, uni yomon odatlardan ogoh etish, qaytarish millatimizga xos xususiyatdir. Bema’ni xulqli odamni yaxshi yo‘lga boshlash, tarbiyaga muhtoj insonni ezgu ishlarga undashda xuddi shu hayvonlar haqidagi ertaklar, ulardagi majoziy qahramonlar (bo‘ri, tulki, eshak, xo‘roz kabi) qo‘l keladi

O‘zbek xalq og‘zaki ijodi tarixida ertaklarning badiiy asar darajasiga ko‘tarilishi va bugungi kungacha saqlanib qolishida Hamrobibi Umarali qizi, Hasan Xudoyberdi o‘g‘li, Haydar Baychi o‘g‘li, Nurali Nurmat o‘g‘li, Husanboy Rasul o‘g‘li kabi ertakchi, matalchilarimiz katta xizmat qilganlar. Ular og‘zidan yozib olingan o‘zbek xalq ertaklarining bebaho namunalari bizga hanuzgacha ma’naviy zavq berib kelyapti. 

O’quvchilar ijodiy ishining yaratuvchilik jihati shundaki, ijodkorlik faoliyatida bolalar o’rganilayotgan material mazmuniga mustaqil ravishda chuqurroq kirib boradilar, tahlil qilishda, xulosalar chiqarishda erkin bo’ladilar. Ularning bilim olishdagi yaratuvchanligi va ijodkorligi ta’limda bir-birini rad etmaydi, faqat har xil darajada aks etadi. O’quvchilarning bilim olishdagi yaratuvchanlik xarakteri milliy ta’lim tizimiga endi kirib kelayotgan hodisa. O’quvchilar tomonidan bilimlarning ijodiy va yaratuvchanlik shaklda o’zlashtirilishi ta’lim samaradorligi uchun ham, tafakkurining mustaqil bo’lishi uchun ham muhim. 

O’quvchilarning ijodkorlik va yaratuvchanlik ishlari ularni bir-biriga qarshi qo’yish yoki birini ikkinchisi bilan almashtirish maqsadida emas, balki ular orasidagi umumiy xususiyatlar, farqli jihatlar, munosabatlar, aloqalarni ta’minlash maqsadida yo’lga qo’yilishi kerak. O’quvchilarning yaratuvchilik faoliyatida ijodkorlikning belgilari yashiringan bo’lsa, ularning ijodiy ishlarida yaratuvchilik faoliyatining belgilari mavjud bo’ladi. Har ikkala holat asosida ham o’quvchilarning mustaqil fikri yotadi. O’quvchi mustaqil ravishda ishlar ekan, demak u bu jarayonda o’z-o’zidan mustaqil fikr yuritadi. Bu ishlarning har ikkisi ham bugungi adabiy ta’lim va bu jarayonda o’quvchilarni mustaqil fikrlashga o’rgatish uchun o’ta dolzarb usullardan sanaladi.

O’quvchi faoliyatining yaratuvchanligi yoki ijodiyligi unga taqdim etilgan o’quv materialining xarakteriga ham bog’liq. Adabiyot darsliklarida ayrim topshiriqlar tavsiflashdan iborat bo’ladi, ba’zilari umumlashtiruvchi xarakter kasb etadi. Ayrim savollar avval o’zlashtirilgan bilimlarni eslashga ehtiyoj uyg’otsa, boshqasi har tomonlama o’ylashni va tahlilni talab qiladi. Bir xil  savollar uchun darslikdagi ma’lumotning o’zi kifoya qilsa, o’zgasini o’zlashtirish uchun qator yordamchi manbalarga suyanishga to’g’ri keladi. Bunday turfa topshiriqlarni bajarishda, tabiiyki, o’quvchilarning yaratuvchanlik va ijodkorlik faoliyati darajasi bir xil bo’lmaydi. O’quv materiali takroriy xarakterga qancha ega bo’lsa, u o’quvchiga shuncha zerikarli bo’ladi va uni o’zlashtirish yaratuvchilik xarakterini kasb etamaydi. 

«Ertaklar — yaxshilikka yetaklar» degan naql bor xalqimizda. Ular shunchaki ko‘ngil ochish vositasi, ermak emas, balki ajoyib suhbatdosh, bizni faqat ezgulikka undovchi, zavq-shavq bag‘ishlovchi ma’naviy manbadir. Buni quyidagi jadvalda vizual idrok etish mumkin.

                3. 1 -jadval.
                      Ertaklarda ilgari suriladigan g’oyalar 
	Ijobiy fazilatlarga undash
	Salbiy illatlardan qaytarish

	Ota –onaga muhabbat
	Kibr-u havo

	Mehr-oqibat
	Adovat

	Rostgo‘ylik va halollik
	Hasad

	go’zallik
	Yolg’onchilik

	Vatanga muhabbat
	Fitna-fasod

	Ezgulik va mardlik
	Zulm

	mehnatsevarlik
	Razolat va xoinlik

	xushmuomalalik va kamtarlik
	Dangasalik


Xalqimiz yaratgan xayoliy hikoyalar orasida shunday turkum ertaklar borki, ularni biz hayotiy-maishiy ertaklar deb ataymiz. Bunday ertaklardagi voqealarning aksariyati hayotga yaqin, hayotdan olingan. «Zumrad va Qimmat», «Oygul bilan Baxtiyor», «Ziyod botir», «Tohir va Zuhra», «Ozodachehra», «Farhod va Shirin», «Malikayi Husnobod», «Uch og‘a-ini botirlar» ana shunday ertaklar sirasidandir. Biz yuqorida tilga olgan hayotiy-maishiy ertaklar kishida jiddiy fikr-mulohazalar uyg‘otadigan, muayyan tarbiyaviy yo‘nalishga ega bo‘lgan asarlardir.

O‘tgan asr o‘rtalarida Hamid Olimjonning «Oygul bilan Baxtiyor», «Semurg‘», Sulton Jo‘raning «Zangori gilam», Shukur Sa’dullaning «Ayyor chumchuq», «No‘xat polvon», «Laqma it» she’riy ertaklari, «Yoriltosh», «Afsona yaratgan qiz» ertak-pyesalari, «Kachal polvon» ertak-qissasi mashhur bo‘ldi. Adiblarimizning ertakchilik sohasidagi an’analarini keyinchalik X. To‘xtaboyev, A. Obidjon, T. Adashboyev, O‘. Imonberdiyev kabi ertaknavis mualliflarimiz davom ettirdilar.

Ertaklar ko’magida o’quvchilarni ma’naviy komillikka undovchi ertaklar juda ko’p. Masalan, umumta`lim maktablari beshinchi sinflarida Hamid Olimjonning «Oygul bilan Baxtiyor» ertak-dostoni o`rganishuchun tavsiya etilgan bo`lib, buning uchun dasturda uch soat ajratilgan. Darslikda  ertak matni to`liq keltirilmay mualliflarning asar haqidagi qarashlari berilgan. Darsda o`quvchilar ertakning o`zi bilan emas, balki mualliflarning asar haqidagi qarashlari bilan ham tanishadilar. 

          O’quvchilarga asarga o`zgacha yondashuv, ayricha munosabat bo`lishini, ularning o`z qarashlari, mustaqil fikri ham bo`lishi mumkinligini o’qituvchi ta’kidlashi lozim.

         Adabiyot o`qituvchisi o`quvchilarni mustaqil fikrlashga yo`naltirish, ularni o`z qarashlariga ega bo`lgan, ma`naviy komillik sari yuz tutgan insonlar qilib tarbiyalash maqsadida tashkil etish uchun birinchi darsni yaxlitligicha ertakning to`liq mutolaasiga bag`ishlashi, shundan so`nggina o`quvchilarning ruhiy holatidan unumli foydalanib birgalikda uning tahliliga kirishishi ma’qul, deb o’ylaymiz.         Mazkur ertakning o’z o’qilish ohangi bor. O’qituvchi darsga tayyorlanish jarayonida shu ohangni topib olishi lozim. Uning qaysi qismi yo’g’on ovozda, qaysi bo’lagi siniq ohangda, qay o’rinlari mayinlik va qay biri qat`iyat bilan o’qilishi kerakligini oldindan belgilab qo’ygan ma`qul. Asarning o’qilish ohangi va ifodaliligi darsning yarim muvaffaqiyati sanaladi. O’qituvchi mutolaasi bilan o’quvchilar ko’nglini bezovta qila olishi, ularning inon-ixtiyorini to’laligicha o’ziga qaratib olishi mumkin. Butun diqqat-e`tibori matnga qaratilgan o’quvchi boshqa narsalarga chalg’imaydi. Bunga ehtiyoj ham qolmaydi. U bor vujudi bilan yoqimli ohangda o’qilayotgan ertakni tinglaydi.


Mutolaa davomida ertak qahramonlarining ruhiyati, fe`l – atvori ifodalangan, ularning tabiyati tasvirlangan lavhalarni, shoirning so’zi o’ynatib yuborgan o’rinlarini o’quvchilarga belgilatib borish mumkin. Asar matni ustida ishlanayotganda ajratib qo’yilgan so’z, insonlarga xos bo’lgan baland sifatlar, chinakam fazilatlarga qaratiladi, munosabati so’raladi. O’quvchilar tomonidan farqlangan, munosobatga tortilgan insoniy fazilarlar ularning shaxsiyatida albatta iz qoldiradi.


Mutolaadan so’ng asar matni ustidagi ish «Nima deb o’ylaysiz, shoir ertakning birinchi bo’limini bolalik xotiralariga bag’ishlaganligi sababi nimada bo’lishi mumkin? Asardagi :

«Buvimning har qissasi,

Har bir qilgan hissasi

Fikrimni tortar edi,

Havasim ortar edi»

misralarida ko’zda tutilgan mazmun haqida o’ylab ko’ring. Bo’lajak shoirga buvisining qaysi ishlari bu qadar kuchli ta`sir ko’rsatganligini ayting. Ertakdagi :

«Tinglar edim betinim

Uzun tunlar yotib jim.

Seza olardim kuchin,

Ko’pi – yolg’on, ko’pi – chin»

satrlariga e`tibor bering. Gap nima haqida ketayotganligini anglating va shoirning shunday deyayotganligi sabaini tushuntiring» kabi savol - topshiriqlarni o’rtaga tashlashdan boshlanadi. Mazkur savol – topshiriqlar ustida ishlanayotganda asarning birinchi bandini qayta o’qib berish ham mumkin. 


«Oygul bilan Baxtiyor» – adabiy ertak. Uning birinchi bandidagi tasvirlar esa ertak haqidagi hikoya. Lekin ayni vaqtda, ular – asl haqiqat ifodalari. Unda tirik inson va uning bolalik tuyg’ulari, hayotidagi eng go’zal davr ifodalangan. Shoirning holati ertakni tinglayotgan bolaning hozirgi vaziyati bilan hamohang. Unda aytilayotgan ertaklarning deyarli barchasi o’quvchilarga ham tanish. Aytilgan ohangi bilan ham, mazmuni bilan ham o’quvchi ko’ngliga xush yoqadi. Shuning uchun ertakning bu bandi ko’p o’qilmasdanoq o’quvchilarning hotirasiga bir umrga mixlanib qolishi aniq. Shu kabi badiiy so’zdan ta`sirlangan, go’zallikka oshno bo’lgan qalb yomonliklarga qodir bo’lolmaydi. 


Bo’lajak shoirga buvisining aytgan ertaklari va ulardan chiqarib olgan hissalari qanday ta`sir qilgani, eshitganlarida fikrini tortgan, havasini orttirgan narsalar uning taqdirida qanday rol o’ynaganini savol tariqasida o’quvchilarga eslatib o’tgan ma`qul, albatta. Buvisining ertalkarini tinglayotgan yosh shoir «Ko’pi – yolg’on, ko’pi – chin» ekanini biladi. Mana shu yolg’on – u chinlarning ta`sir kuchi qanchalar baland ekanligini ham his qiladi. So’zni his qilish, undan ta`sirlanish inson taqdiri uchun qanchalik ahamiyatli ekani o’qituvchi tomonidan aytilgan ikki og’iz gap orqali o’quvchilarning “qulog’iga tushib qolgani” foydadan holi bo’lmaydi.


Ba’zi o’rinlarda savollarning mazmunini o’quvchi anglamay qolishi mumkin. Shunda o’qituvchi ularni o’quvchilarning tiliga yaqinlashtirishi, nisbatan jo’nlashtirishi ham mumkin. Toki savolda ko’tarilgan masala o’quvchiga tushunarli bo’lsin. U savolga javob berishi uchun matnning qayeriga qarashi, nimalarni eslashi lozimligini to’liq tasavvur qila olishi kerak. Shunda o’quvchining javoblari asosli, salmoqli bo’ladi. Fikri qat`iylashadi. Buning uchun u matnni o’qituvchisi bilan birga ichdan o’qib, matnning o’qituvchi ta`kidlagan joylariga ma`lum belgilarni qo’yib borishi talab qilinadi.


Ertak mazmuni yuzasidan taqdim etilgan: «Asarda Darxon tilidan bayon etilgan:

«Bosh ko’tardik, zulmdan

Bo’lmoqchi edik ozod.

Lekin bu gal bo’lmadi,

Ammo tilak o’lmadi»

Iqrori zamirida qanday ma`noni angladingiz? Darxon o’ldi-ku, tilakning o’lmagani nimani anglatadi?» singari savollar o’rtaga tashlanganda qul Darxonning xon bilan to’qnashuvi sahnasi, uning xonga munosabati sabablarini o’quvchilar matnga tayangan holda o’zlari tahlil qilganlari ma`qul. Shunda ular qo’zg’olonchilarning tilagi – zulmdan ozod bo’lish ekanligi, zulm, xorlik, qashshoqlik bir kun shunday yakunlanishi aniq ekanini o’zlari kashf etadilar.


«Xon qovog’ini uydi, Bulutlar yomg’ir quydi»  tasviri zamiridagi badiiy ma`noni topishga yo’naltirilgan o’quvchilar matnning shu o’rniga murojaat qiladilar. Xonning qovog’ini uyishi bilan osmonning yomg’irli holati o’rtasidagi o’xshashlikni ularning biri bo’lmasa, biri topadi. O’qituvchi bu holat shoirning mahorati ekanini bir og’iz so’z bilan bildirib qo’ygani maqul.


Ozodlik sari Darxondek mard, dovyurak odamlar yo’l boshlaydilar. Shunday odamning farzandi bo’lmish Oygulning taqdirga tan berib, xon saroyigda yashab qolishi mumkin emas edi. Dovyurak kishilarning do’stlari ham ko’p bo’ladi. «Qora kun»da, g’amda insonlar bir-birlariga yaqinlashadilar, birlashadilar. G’am-alam nafaqat odamlarni, hatto hayvonlarni ham birlashtiradi.

 O’quvchilar ertakdagi:

«Qaldirg’och qoshlaridan

To’yib qarashlaridan

Hayot sochilar edi,

Gullar ochilar edi»

Tarzidagi misralar kim haqda ekanini va nima uchun shunday ifodalanganligini o’ylab ko’ring» topshirig’ini bajarish uchun matndan shu o’rinni topgan o’quvchilar uning Oygul haqida ekanini darrov anglaydilar. Uning shunday qarashi, bu qarashlardan «hayot sochilishi, gullar ochilishi» sababini ham o’zlaricha topishga urinadilar. O’quvchilar bu bilan o’z manaviy kamolotlarini tezlashtirishda ishtirok etadilar. 


Susambilga ketmoqchi bo’lgan jambilliklarga «Oygul nazar tashladi, Shunday bir so’z boshladi:

«Zolim xon quchdi o’lim,

Endi sizga yo’q zulm.

El, osoyish yasharsiz

Va bekoyish yasharsiz.

Susambilni qo’yinglar

Va Jambilni suyinglar.

Siznikidir tuprog’I,

Sizniki tosh-u to’gi.

Xon bo’lmasa Jambilda,

Qayg’u ham bo’lmas dilda.

Mana bu ota Tarlon

Hammangizga bosh bo’lur.

Sizlar uchun berur jon,

Har yerda yo’ldosh bo’lur».

Bu gaplari bilan Oygul vatandoshlariga yurt, uning tuprog’i, toshigacha azizligi, o’zgalarning Susambilidan o’zlarining Jambilini qanchalar baland turishini ta`kidlaydi. Bu hayotiy haqiqatni o’quvchilar ham anglashlari maqsadga muvofiq. Chunki asl farzand kambag’al yutni tashlab qochmaydi, balki qo’lidan kelgunicha uni farovon qilishga intiladi.

O’qituvchi tomonidan o’rtaga tashlangan «Siz o’qigan «Susambil» ertagi bilan doston-ertakdagi Susambil yurti orasida yaqinlik bormi?» savoli o’quvchilarni o’tgan darslarda olgan bilimlarini mustahkamlashga xizmat qiladi. Bu takrorlash o’z 
navbatida ularni ta`limning taqqoslash, qiyoslash metodlarida ishlashga o’rgatadi. Bundan tashqari, shoirning o’zbek xalq ertaklarini yaxshi bilgani, ertakning dastlabku bobuda aytganlari nechog’li haqiqat ekanidan dalolat hamdir.


Asarlar matnu mazmuni yuzasidan tuzilgan savol-topshiriqlarning har birida o’quvchi diqqatini qaratishi, uning shuuridan o’tishi, ko’ngliga o’rnashib qolishi kerak bo’lgan lavhalar, fikrlar bo’lishi zarur. Asarning badiiy jihatidan go’zal chiqqan o’rinlari savol-topshiriqlarda o’z aksini topishi, ularning har biriga badiiy, axloqiy, ijtimoiy, ma`naviy yuk qo’yilsihi, ularning har biri o’quvchini asat matnini shunchaki takrorlashga emas, u haqda o’ylashga, mulohaza yuritishga, tasavvur qilishga yo’naltiradigan tarzda bo’lishi zarur.


Ertak mazmuni yuzasidan o’qituvchi tomonidan o’quvchilarga taqdim etiladigan savol-topshiriqlar: «O’ylab ko’ringlar-chi, ertakdagi: «Qora kunda qul Tarlon qizga qay’gudosh keldi, g’amiga yo’ldosh keldi» satrlarida «qora kun» birikmasi nimani ifodalayabdi?»;

«O’tinchi chol: «hovliqib, bo’lib xushhol qaqqayib turib qoldi». Nega shunday ekanini tushuntiring»; «U yo’q edi o’zida, BIr sandiq suv yuzida Lopillab kelar edi, To’lqinda yelar edi. Olmayin ikki ko’zin Yechina solib darhol, Sandiq ketidan o’zin Daryoga tashladi chol» tasviriga tayanib cholning qanday odam ekanligi haqida fikr ayting»; «Oxirida qiz turib, Yerga qarab bukilib, Ularga ta’zim qildi, Cholga qarab egildi» misralarida xonlarga bo’yin egmagan qizning podachilarga ehtirom ko’rsatishini qanday tushindingiz?»; «Oygulning tabiatini anglashga yordam beradigan quyidagi satrlar:

«Ikki katta halqalik Gavhar topuvdi unda. Qadrini bilgan edi, Ehtiyot qilgan edi» misralarida nima haqida gap ketayotir deb o’ylaysiz? Oygul ulardan qanday foydalanadi? Bu, sizningcha, nimadan dalolat beradi? «Eslashga urinib ko’ring-chi, Susambil mamlakati, uning o’ta obodligi haqida yana qaysi ertakda o’qigansiz? Susambil degan mamlakat borligiga ishonasizmi yoki har qanday ozod va obod yurtni Susambil deb atasharmikan?»; «Oygul bilan Baxtiyorning tabiatiga xos xususiyatlarni sanang va o’xshash tomonlarini ko’rsating » tarzida taqdim etilsa, o’quvchilarga ertak mazmunini chuqurroq anglash imkoniyati tug’iladi. Bundan tashqari, badiiy asarlar mohiyatiga shu tariqa kirib borgan o’quvchilar keyinchalik badiiy asarlarni shunchaki o’qimaydilar. O’qituvchi oxirgi topshiriqni uy vazifasi sifatida ham berishi mumkin.

1 H.Olimjonning hayoti va ijodini
0°qib, o'rganish;

[ “O’rik gullaganda ” she’rini
yodlash;

[ She’rga ijodiy rasm chizish;




Yana shuni alohida ta`kidlash joizki, o’qituvchining bu kabi savol-topshiriqlariga sinfdagi hamma o’quvchilar javob berishlari shart emas. Ma`lumki, Xudo har kimga har xil qobiliyat va imkoniyat ato qilgan. Bilimlarni har bir o’quvchi o’z imkoniyati doirasida o’zlashtiradi. O’quvchidan imkoniyatidan ortiqcha bilimni talab qilish uni ta’lim olishdan bezdirib qo’yishi mumkin. Shuning uchun o’qituvchi savollariga javob berolgan o’quvchilarni rag’batlantirishi, buning uddasidan chiqolmaganlarni esa zo’rlamagani ma’qul. Ular boshqa – o’z imkoniyatlari doirasidagi topshiriqlarni bajarishlari va shu asosda baholanishlari maqsadga muvofiq bo’ladi.
Xulosa sifatida shuni ta’kidlash mumkinki, ertaklarning qiziqarli syujeti o’quvchilarni mustaqil fikrlashga, ijodkorlikka, asar qahramonlariga taqlid qilishga, ularning xatti-harakatlariga munosabat bildirishga yo’naltiradi. Agar bolalarni mustaqil fikrlashga o’rgatmoqchi bo’lsak, eng avvalo, ularni ertaklar to’qishga, ijodkorlikka, sarguzashtlar tuzishga undash kerak. Fikrni faqat yangi, avval uchramagan, tortishuvlarga sabab bo’ladigan masalalarga sarflash lozim. J. Rodari takidlaganidek, “Zerikish – fikrning dushmanidir
”.

Ikkinchi bob davomida aytilgan fikrlarga tayanib quyidagi xulosalarga kelish mumkin:

       1.O’quvchiga yangi bilimlarni o’zi uchun o’zi kashf qilishi undagi yaratuvchilik qobiliyatini uyg’otadi. 

       2. Adabiyot o’qitishga doir didaktik ashyolarni tayyorlash va metodik yondashuvlarni belgilashda o’quvchining qobiliyat, qiziqish va imkoniyati to’g’ri hisobga olinsa, o’quvchilar loqaydlikdan xalos etiladi. Bu hol bolalarning mustaqil fikrlashiga ijobiy ta’sir ko’rsatadi. 

      3. Adabiy ta’limda mustaqil fikrlashga ustuvor e’tibor qaratish o’quvchining o’zini o’zi tarbiyalashiga, o’z shaxsida ezgu ma’naviy sifatlarni shakllantirishiga omil bo’ladi. Uni tarbiyalamaydilar, u darslik va kattalar ko’magida o’zini o’zi tarbiyalaydi.

4. Asarning o’qilish ohangi va ifodaliligi darsning yarim muvaffaqiyati sanaladi.
   5. Ertaklarning qiziqarli syujeti o’quvchilarni mustaqil fikrlashga, ijodkorlikka, asar qahramonlariga taqlid qilishga, ularning xatti-harakatlariga munosabat bildirishga yo’naltiradi.
III BOB. o’quvchilarni mustaqil fikrlashga o’rgatishda ertaklardan foydalanish
Adabiyot darslarida ham bolalarni ijodga undashning yo’llari juda ko’p. Masalan, hammaga tanish «Zumrad va Qimmat» yoki «Urto’qmoq» ertaklarining nomini aytmasdan undagi beshta tanish so’zni aytish: «mehnatkash», «erka», «o’gay ona», «o’rmon», «sehrgar kampir» hamda begona oltinchi so’z «vertolyot» ko’magida yangi ertak tuzish vazifasini topshirish mumkin. Yoki «ochil dasturxon», «laylak», «shum bolalar», «qaynar xumcha», «chol» va begona so’z «uchar gilam» ko’magida yangi ertak to’qishga undash mumkin. Masalan, «O’zimiz ertak to’qimiz» shartini chizmada quyidagicha ifodalash mumkin. 

(1-shakl).

1 - shakl. «O’zimiz ertak to’qimiz» sharti.
Yoxud tugagan ertakni davom ettirish, qahramonlarning keyingi hayotini tasavvur qilishni talab etish ham o’ta foydali ijod turi hisoblanadi. O’qituvchi yoki ota-ona shunday o’yin-topshiriqlar yordamida shakllanayotgan shaxsning yangi narsaga munosabatini o’rganadilar, uning yangi, begona so’zdan foydalana bilish qobiliyatini shakllantiradilar. 

Ertak qahramonlari xarakterini o’zgartirish bilan ham bolalarni yangi ertak to’qishga o’rgatish mumkin. Ertaklar, ularni kim to’qishidan qat’i nazar, ko’pincha inson mantiqiy fikri emas, xayolotining mahsuli bo’ladi. Bolalarning esa fantaziyasi o’ta kuchli. Tanish ertak syujeti asosida yangi ertak yaratish, ya’ni o’sha qahramonlar ishtirokida boshqa ertak to’qish, xotira bilan o’ynash – so’zlar va hodisalarni eslash, sinfda hikoyachi rolini bajarish – o’ylab topilgan voqeani aytib berish singari ijodiy ishlarni amalga oshirish mumkin. 

Bunday ertak to’qish, hikoyachi o’rnini egallash singari darslar jarayonida o’qituvchi bolalarning ijodini, u qanday bo’lishidan qat’i nazar, yozib borishi kerak. Bola o’qituvchining biror narsani o’zgartirib yozmaganligi, tushirib qoldirmaganini nazorat qiladi. Bu bolada o’z so’zi, yaratig’i e’tiborsiz qolmaganini anglatadi. Bulardan tashqari, maktab o’quvchilarin, xususan, boshlang’ich sinflarda darstaxtaga birini ko’rsatib, birini ko’rsatmay ikki so’z yozish, shu so’zlar asosida hikoya tuzishni talab qilish ham mumkin. Masalan, yorug’lik-(qalam), shkaf-(it) so’zlar juftligi ishtirokida hikoya tuzishda bolalar so’zlar juftligidagi ikkinchi so’zning nimaligini bilmaydilar. Shu so’zni qidirib dunyo-dunyo voqealarni aytib yuborganliklarini o’zlari ham sezmay qoladilar. Kimning ertagida mana shu ikki so’z ishtirok etganini o’qituvchi belgilab boradi va o’yinning oxirida buni yuzaga chiqaradi. Bu o’yindan maqsad berkitilgan so’zni topish emas, bolalarni ijodga, uning uchun o’ta foydali bo’lgan mashg’ulotga undashdan iborat. 

Yoki «Nima qilarding agar…» (davomi kutilmagan savollar) dunyoda pul bo’lmasa; dunyoni pul bosib ketsa; Toshkent boshqa planetaga tushib qolsa; dinozavr bilan to’qnashib qolsang; suv osti shaharchasiga tushib qolsang; parilar mamlakatiga borib qolsang; sehrgar bo’lib qolsang, maktab direktori bo’lib qolsang, prezident bo’lib qolsang va hokazo g’ayrioddiy, xayolparastlikka undaydigan savollar bilan ham bolalarni ijodga yo’naltirish mumkin. 

Biror ertakning mazmunini o’zgartirib qayta aytish ham ancha jiddiy, ijodiy o’yin. Faqat buning uchun avval zarur vaziyatni yaratib olish kerak. Bolalar tabiatan ertaklar aslining tarafdori bo’ladilar. Ular ertaklarning ayni o’sha birinchi marta eshitgan so’zlar bilan aytilishini istaydilar. O’sha tanish so’zlarni, ular dastlabki holatida eslab qolgan iboralarni, o’sha hayajonni qaytadan tuyish, yana qayta hayratlanish, shodlanish ularga xush yoqadi. 

Psixologlarning aytishicha, bola dunyoning o’zi o’zlashtirib olgan holatidan tez-tez o’zgarib turishini xushlamaydi. Uning boshqacha yo’nalishga qo’yilishi, tanish ertakni o’zgacharoq shaklda eshitish bolaga yoqmaydi. U so’zlarni tuzatishga, ertakchiga voqealarning aslini eslatishga urinadi. Bu jarayon bolani o’ylantiradi, bezovta qiladi, ziyraklantiradi, izlantiradi, xushyorlikka undaydi, aqli, xotirasini kuchaytiradi. Bola o’sha avval tuygan lazzat, hayajon, qo’rquvni qayta his qilgisi keladi. O’sha tuyg’ularni qidiradi. Agar u ertakning o’zgargan holati bilan kelishgan taqdirda ham, undagi o’zgarishlar bolani yangi tuyg’ularni his qilishga majbur qiladi. Ular endi ertak bilan emas, o’z-o’zlari bilan o’ynaydilar. O’zlariga javobgarlikni oladilar. Bu hol bolani yomon kuchlardan qo’rqmaslikka, yaxshiliklardan zavqlanishga, go’zallikdan hayratlanishga o’rgatadi. Umuman, bolaning qahramonlarga munosabatida o’zgarish bo’ladi. Bola haqiqiy hayot bilan o’ylab topilgan hodisalar orasidagi farqni anglab boradi. Bu o’yinning bolani mustaqil mulohaza yuritishga undaydigan ikkinchi jihati shundaki, bola ertakni o’zicha tahlil qilib boradi. Uning dastlabki varianti bilan yangisini taqqoslaydi. Bir vaqtning o’zida ertakning har ikkala shakliga o’ziga yarasha munosabat bildiradi. O’qituvchi o’quvchisi xayolidagi mana shu munosabatni, tahlilni, taqqoslashni so’zga aylantira olishi, yuzaga chiqara bilishi kerak. Uning o’qituvchilik vazifasi mana shuni taqozo qiladi.                   

 Ertaklar turli mavzularda bo‘lishi mumkin. Ular shartli ravishda hayvonlar haqidagi ertaklar, sehrli ertaklar, hayotiy-maishiy ertaklar, hajviy ertaklarga bo‘linadi.

Hayvonlar haqidagi ertaklar barcha qiziqadigan fantastik hikoyalardir. Ulardagi asosiy mazmun majoziy, ya’ni ko‘chma ma’noga ega. Masalan, ayyorlik va munofiqlik tulki, qonxo‘rlik, laqmalik bo‘ri orqali ifoda etiladi. «Bo‘ri bilan tulki», «Echkining o‘ch olishi», «Ochko‘z bo‘ri», «Ayiqpolvon» kabi ertaklar ana shunday asarlardir.

Sehrli ertaklarda voqealar sehr-jodu, fantastik uydirmalar asosiga qurilgan, asar qahramonlari har narsa qo‘lidan keladigan mo‘jizakor kimsalar («Yalmog‘iz», «Devbachcha») yoki jonlantirilgan narsa yoxud hayvonlar («Ur to‘qmoq», «Ochil dasturxon», «Semurg‘», «Susambil» ertaklari)dan iborat. Bu ertaklarning maqsadi ham turli g‘ayriinsoniy illatlar: yolg‘onchilik, johillik, ikkiyuzlamachilikni la’natlash, aql-farosatlilik, tadbirkorlik, jasurlik, rahmdillik, ahillik kabi chin insoniy xislatlarni targ‘ib qilishdir.

O’quvchi ular bilan tanishgach, botirlik, yurtga fidoyilik, odamgarchilik, vafodorlik, himmat va saxovat haqida aniq tasavvurga ega bo‘ladi.

5-sinf darsligida berilgan «Susambil» ertagida xalqimizning adolat va farovonlik hukm suradigan zamonlar haqidagi orzulari aks etgan. Ertak boshlanishidayoq kishini o‘ziga jalb etadi. Asar boshlanmasidagi an’anaviy kirish so‘z («Bor ekan-u, yo‘q ekan, och ekan-u, to‘q ekan, bo‘ri bakovul ekan, tulki yasovul ekan, qarg‘a qaqimchi ekan, chumchuq chaqimchi ekan, o‘rdak surnaychi ekan, g‘oz karnaychi ekan»)ni olamizmi, tabiat tasviriga bag‘ishlangan o‘rinlarni olamizmi yoki personajlar — Eshak, Ho‘kiz, Xo‘roz, kalamushlar, bo‘rilarning suhbatidagi dialoglarni olamizmi, barchasida jozibali tasvir, xalqona mutoyibaga boy nutq kishi diqqatini tortadi, o‘quvchi o‘zini voqealar ichida yurgandek his etadi. Ertak aytuvchilarni qadimda «ertakchi», «matalchi» deb atashgan. E’tibor bersak, Eshakvoy yo‘lda yo‘ldosh bo‘layotgan har bir jonivorning «Susambil qanday joy?» degan savoliga «Susambil — o‘tning bo‘lig‘i. suvning tinig‘i, unda azob-uqubat yo‘q, maza qilib yurasan», deb javob beradi.

Ikkinchidan, jonivorlarning ko‘zlagan maqsadlariga erishishlarida ularning sabr-toqatli bo‘lganliklari, mashaqqatlarga chidashgani muhim ahamiyatga ega bo‘ladi. Mashaqqatlarga bardosh bergan jonivorlar jannatmakon go‘sha — Susambilga yetib keladilar, shu joyda rohat-farog‘atda umr kechiradilar.

Uchinchidan, jonivorlarning o‘zaro ahilliklari, birdamligi ularning tashqi dushman — bo‘rilar galasi hujumidan qutqaradi. Bo‘rilar podshohi Susambilni tashlab yetti tog‘ning narigi tomoniga qochib ketadi.

Ertaklarning xarakterli xususiyati shundaki, ularda fantaziyaga keng o‘rin beriladi. E’tibor bersak, ertaklarda ijobiy qahramon albatta yovuzlik, adolatsizlik, zulm ustidan g‘alaba qozonadi, yaxshilik tantana qiladi Chunki ertak qahramonlari xalq orzu-umidlarini, manfaatini ifodalaydilar.

Pedagogik  amaliyotda tajriba-sinov ishlari olib borildi va mustaqil fikrlashga o’rgatishda ertaklardan foydalanishning yo’llari sinab ko’rildi. Chunonchi, Janni Rodarining “Hurishni eplolmagan kuchukcha” ertagini o’tishda o’zimiz qo’llagan interfaol ta’lim usuli tavsifini keltiramiz.

MAVZU: JANNI RODARIMNG "HURISHNI EPLOLMAGAN RUCHUKCHA” ERTAGINI O`QIB O `RGANISH
Darsning maqsadi: O`quvchilarni ertaklarning sehrli olamiga oshno etish. Ertaktk tahlili orqali o`quvchilarni mus​taqil fikrlashga, ijod qilishga o`rgatish.

Ertakni o`qish uchun 3 soat ajratilgan bo`lib, 1-soatni quyidagi reja asosida o`tkazish mumkin:

Darsning borishi:

1.      O`tilgan mavzuni so`rash.

2.       Yangi mavzuni bayon qilish

3.      Aqliy hujum

4.     «Yozuvchi o`zi haqida» maqolasi va ertak matnini o`qish.
5.    Guruhlarda ishlash.

6.       Fikrlar himoyasi.

7.      Uyga vazifa topshirish. O`tilgan mavzu mustahkamlanadi.

Yangi mavzu «Aqliy hujum» bilan boshlanadi. J.Rodari kim, uning qaysi asarlarini o`qigansiz?
O`quvchilarning javoblari tinglanadi va umumlashtiriladi.

Darslikda J. Rodari bo`yicha axborot beruvchi adibning o`zi haqida yozgan esdaliklari o`qitiladi. Yozuvchi o`zining qay tarzda ijodkor bo`lib qolganligi haqida bolalarcha oq ko`ngillik bilan qilgan hikoyasi o`quvchilarda yorqin taassurot qoldiradi. Chunki uning bolalik xotiralari o`z samimiyligi bilan o`quvchilar ruhiyatiga yaqin. Ularda qaysi qit`ada yashashi, dini, irqi, tanasining rangidan qat`iy nazar barcha bolalarga xos jihatlar mavjud. O`z ertaklari bilan dunyo bolalarining muhabbatini qozongan, ularning sevimli do`stiga aylangan buyuk yozuvchining xuddi o`zlariga o`xshagan orzulari bo`lgani, ularning qay biriga erishib qay biriga erisholmagani, o`zligini topguncha ancha izlangani, u ham ba`zan yomon baholar olgani va ayniqsa, bunga samimiy iqror bo`lgani bolalarni o`ziga tortadi.

                                       Guruhlarda ishlash:
Maqola o`qilgandan keyin o`qituvchi bolalar bilan matn ustida ishlash uchun o`quvchilarni guruhlarga bo`ladi va har bir guruhga topshiriqlar beradi:

l.Yozuvchi bilan sizning orzularingiz o`rtasida o`xshashlik bormi?»,
2. Uning ayrim sohalarda o`z no’noqligini tan olganiga qanday qaraysiz?»
3. Yozuvchining «so`zlardan o`yinchoq yasashga kirishgani...»ni qanday tushundingiz?
4. «...har bir kishiga yoqimli, har bir kishining didiga mos, boshqa o`yinchoqlarga o`xshamaydigan, hech qachon ko`ngilga urmaydigan» o`yinchoq haqida fikr bildiring.
5. Ijodkor fikrining haqiqat ekanligiga, uning yozuvchi bo`lish uchun uzoq tayyorgarlik ko`rganligini qanday tushundingiz?

6. «...boshqalarning o`z fikrlarini bayon qilishlarida, so`zlashlarida, kattalarga savol berishlarini talab qilishlarida dalda yoki turtki» bo`lishi nima uchun adibni o`n chandon hursand qiladi?
Bolalar topshiriqlar ustida ishlaydilar, tahlil qiladilar va munosabat bildiradilar. Insonga berilgan ilohiy ne`mat, tug`ma iste`dod uning o`zi tomonidan  rivojlantirilishi lozimligi, buning uchun odam intilishi, izlanishi kerakligi bolalar shuuridan kechishi lozim. Yozuvchining ertak yozishdan maqsadi nima ekanligiga, o`zgalar manfaatini ko`zlaganligiga munosabat bildirsalar maqsadga muvofiq bo’lardi. Shunda «Hurishni eplolmagan kuchukcha» ertagini adib ta`kidlaganidek, «zo`r ishtaha bilan paqqos» tushirishlari va «osonlik bilan hazm qilib  yuborishlari mumkin» bo`ladi.
Fikrlar  himoyasi:

Guruhlarning fikrlari o`qituvchi tomonidan to`ldiriladi va umumlashtiriladi.

Shundan keyin ertak matni o`qituvchi tomonidan ifodali, ta`sirchan ohang bilan o`qib beriladi. Ertakni o`qishdan oldin o`qituvchi bolalarga J. Rodarining ertakchilikdagi o`ziga xos xususiyati-har bir ertakning bir necha tugallanishi borligi va har bir tugallanishni diqqat bilan kuzatishlari lozimligini ta`kidlaydi. Ertakni o`qiganda o`qituvchi bor mahoratini ishga solishi, o`quvchilarda yaxshi taassurot uyg`otish uchun har bir jonivorning ovozini o`xshatishga harakat qilishi, imkon qadar buning tabiiy chiqishini ta`minlashi kerak bo`ladi. Ertak o`qilgandan keyin o`quvchilarga biroz dam berilgach, savol- topshiriqlar bilan ishlashga o`tiladi. Faol o`quvchilar ragbatlantiriladi va baholanadi.

Savol- topshiriqlarning davomiga mustaqil javob topish uyga vazifa etib topshiriladi.

                          2-dars
Dars quyidagi reja asosida olib borilishi mumkin:

Tashkiliy qism

O`tilgan mavzuni davom ettirish.

Guruhlarda ishlash.

Savol-topshiriqlar bilan ishlash.

Fikrlar himoyasi.

Ertakning uchala tugashi bo`yicha muhokama

To`rtinchi va beshinchi tugashi bo`yicha ijodiy matn yaratishga tayyorgarlik.

Guruhlarga quyidagi topshiriqli tarqatmalar tarqatiladi: 

1-tarqatma
Xo`roz bilan kuchukning suhbatini yana bir bor o`qing. Bu suhbatda ularning tabiatiga xos jihatlar qanday namoyon bo`lganligini toping

2- tarqatma
Xo`rozday qichqirishni va kakkuday sayrashni o`rganib olishiga qaramay kiichukcha nima uchun atrofdagilarning e`tiborini qozona olmadi deb o`ylaysiz?

3- tarqatma
Duch kelgan mahluqqa o`q otaveradigan ovchining tabiatini tavsiflab berishga urining. Ovchining o`qidan zo`rg`a omon qolgan kuchuk nimalarni o`ylaydi-yu, o`ljasiz qolgan ovchi nimalarni xayol qildi?

4- tarqatma 
Ertakning ikkinchi tugashidagi so`nggi jumlani o`qing. Bu gapda qanday ma`no yashiringan deb o`ylaysiz? Ertak​ning uchinchi tugashida kuchukcha birdaniga hura ketibdi degan ta`kidni qanday izohlaysiz?

5- tarqatma
Sizga ertakning nechanchi tugashi yoqdi? Nima uchun? Xulosalaringizni asoslashga urinib ko`ring.

6- tarqatma
Hurishni bilmaydigan kuchukcha bilan o`z tilini bilmaydigan odam o`rtasida qanday o`xshashlik bor deb o`ylaysiz? Sizningcha, kuchukchaning qaysi xatti-harakatini havas qilishga loyiq fazilat deb baholash mumkin?

Fikrlar himoyasi:
Har bir guruh o`zlarining umumlashgan fikrlarini himoya qiladilar. O`qituvchi ularni to`ldiradi va umumlashtiradi. Darslikda ertak matnini o`zlashtirishga doir savol-topshiriqlar anchagina. Maqsad — har bir alohida o`quvchini matnning badiiy tahliliga tortish, ularni asarning botiniga olib kirish. Yozuvchi asar qahramonlarining xatti- harakatlari tasviri orqali nima demoqchi ekani haqida har bir bola o`zicha xulosa chiqarishi, o`z fikri, o`z dunyoqarashi, o`z hayotiy tajribasidan kelib chiqib munosabat bildirishi hozirgi metodik talablardan hisoblanadi.
O`qituvchi o`quvchilarning o`z fikrlarini asoslashlariga e`tibor qaratishi kerak. O`quvchi fikrini asoslay bilsa, unda qat`iylik tuyg`usi, mustaqil fikrlashga urinish shakllana boradi.

Matn bilan ishlash jarayonida o`qituvchi o`quvchilarni asar qahramonlarining xatti-harakatiga, bir-biriga munosabatiga e`tibor berishga jalb qilishi kerak. Chunonchi, ertakdagi xo`roz, kakku va sigir loqayd emaslar. Ular ku​chukchaning iztiroblariga befarq qarab turmaydilar, unga qo`llaridan kelgancha yordam berishga urinadilar. Kuchuk​chaning dardini his etadilar. Oquvchilar xuddi shu holatni insonlar orasiga ko`chirib, hayotda ko`rganlari bilan taqqoslashlari lozim. Ovchining xatti- harakatiga baho berib, kuchukchaning faoliyatini kuzatio’lari mumkin. U o`zi mansub bo`lgan jinsga xos ishni bilmaydi, bundan iztirob chekadi. Kalaka qilib ustidan kulganlarida yig`lamoqdan beri bo`ladi. Shunga qaramay tushkunlikka tushmaydi, izlanishda davom etadi. Nihoyat hurishni o`rganib oladi. Shu o`rinda ertakning uchin​chi tugashida boshqa bir kiichukning ovozi kuchukcha​ning qulog`iga ne sababdan buncha issiq eshitilganiga, yuragi jiz etib ketganiga, bu ovoz uning yuragini o`ynatib yuborganiga, o`z ishtiyoqi, intilishi va mehnati bilan qotirib qichqirish va qoyil qilib sayray olishga erishganiga o`quvchilar e`tibori qaratilishi lozim.

Dars oxirida uyga vazifa etib ertakni yana qanday tugatish mumkinligi haqida o`ylash, keyingi darsda yozilajak ertakka tayyorgarlik ko`rish topshiriladi.

3-soat 

Darsning borishi:
l. Klaster usuli.

2. Ertakning to`rtinchi va beshinchi tugashi bo`yicha ertak to`qish.

3. «Ertak to`qish darsi».
4.   O`quvchilarga bir-birlarining to`qigan ertaklarini o`qitish.

5.   Mustaqil ish.

6.   Uyga vazifa topshirish.

Klaster usulidan foydalanib, kuchukchaning sifatlarini yozib chiqish topshiriladi.

                                KLASTER USULI

Shundan keyin bolalar ertak to`qishga o`rgatiladi. Bu darsda bolalar ijod qiladilar. O`zlari mustaqil ertakning to`rtinchi, qurbi etgandari beshinchi tugashini yozadilar. O`qituvchi bolalarga ijod erkinligini berishi kerak, ular qanday xohlasalar shunday yozsinlar. O`quvchi balki quyi sinflarda ham shu ish bilan shug`ullangandir, balki bunday topshiriq bilan birinchi marta to`qnashayotgandir. Har ikkala holatda ham o`qituvchi bolaning fikrini hurmat qilishi kerak. O`z ishiga 
o`qituvchisining qiziqib munosabat bildirishi o`quvchida o`z ijodiga, faoliyatiga ishonchni mustahkamlaydi. Shuning uchun o`qituvchi samimiy bo`iishi, hech qanday soxtagarchilikka yo`l qo`ymasligi kerak. Bir-birlarining ertaklarini o`qigan bolalarni ham shunga o`rgatish, ularda muomala madaniyatini, o`zgalarni tuyish hissini shakllantirish lozim. O`quvchilar sinfdoshlarining ijodlariga mu​nosabat bildiradilar. Eng yaxshi yozilgan ertaklar rag`batlantiriladi.

Shundan keyin «Adabiy ertak» ilmiy-nazariy maqolasi o`qitilib tushuntiriladi.
Ertaklarning tugallanishidagi eng asosiy fikrni quyidagi jadvalga yozib chiqish mustaqil vazifa etib topshiriladi.

O`qituvchi o`quvchilar faoliyatini baholab, ularni rag`batlantirgach, darsni yakunlaydi.

Uyga vazifa qilib ertak yuzasidan rasm chizib kelish topshiriladi.

Bu darsdan tashqari ******umumiy o’rta ta’lim maktabining 5-sinfida «Susambil» ertagini o’rganish bo’yicha maxsus dars ishlanmasi tayyorlandi va tajribada sinab ko’rildi. Dars asarning adabiy-badiiy tahlili asosiga qurildi. 5-sinf «Adabiyot» darsligida «Susambil» ertagi yuzasidan taqdim etilgan asosiy didaktik ashyolar bo’lmish savol-topshiriqlar o’quvchilarni asarning mohiyatiga olib kiradigan darajada tuzilgan. 5-sinflarda mazkur ertak va taqdim etilgan boshqa barcha asarlar yuzasidan quyidagilar kabi o’quvchilarni mustaqil mulohaza yuritishga, o’ylashga undaydigan, ularni asarning mohiyatiga olib kiradigan alohida savol-topshiriqlar ishlandi va o’qituvchi-o’quvchilarga taqdim etildi: “Ertakda eshakning taqdirini tubdan o’zgartirib yuborgan sababni topishga va izohlashga urinib ko’ring», «Eshakka xo’jayinning munosabati birdaniga o’zgarib qolgani sababini tushuntirishga harakat qiling», «Eshakning shuncha qiyinchiliklarga qaramay ho’kizdan nolimaganini qanday tushuntirish mumkin deb o’ylaysiz?», «Xo’rozning taqdiridagi o’zgarishlar sababini asoslashga urinib ko’ring», «Ho’kizning qochishiga sabab bo’lgan holatni izohlang. Jonivorlarni odamlardan nima bezdirdi deb o’ylaysiz?», «Ertakda ayb qilganni kechirish, og’ir kunda sabr-toqatli bo’lishga undash singari fikrlar bor deb o’ylaysizmi? Bor bo’lsa u nimalarda aks etganini matnga tayanib asoslang», «Kalamushlar va arilarni qochqinlar to’dasiga qo’shgan omil haqida fikr yuriting», «Susambil yurti aslida bor deb o’ylaysizmi?  Yoki har qanday  yurtni Susambildek qilish unda yashayotganlarning sifatlariga bog’liqmi? Bular qanday sifatlar ekani haqida matnga tayanib mulohaza yuriting», «Ahillik, bir-birini tushunishga, o’rni kelsa, kechirishga, zarur bo’lsa, yordam berishga tayyorlik tuyg’ulari nimalarga qodir ekani haqida o’ylab ko’ring», «Maqtanchoq bo’rilarga xos jihatlarni ko’rsating. “Uch og’a-ini botirlar” ertagidagi otaning bolalariga nasihatida aytilgan bir illat bilan bo’rilarning kerilishlari o’rtasidagi bog’liqlikni toping», «Aslida bo’rilarga qaraganda ancha ojiz bo’lgan jonivorlarning qudrati nimada ekanligini tushuntiring», “Azroil”, “go’rkov”, “so’fi”, “eshon” timsollarini tushuntiring», «Har bir jonivorga tavsif bering va ularni ertakda tasvirlangan odamlar bilan solishtiring. Qay biri sizga ma’qulroq? Nima uchun?»  -  o’quvchilarni asar mohiyatiga kirishga, o’z holicha mulohaza yuritishga undaydi. Mazkur savol-topshiriqlar ko’magida o’tkazilgan suhbat juda jonli, tortishuvlar, bahs-munozaralar bilan shovqinli kechdi. Lekin shu savollarning ayrimlariga yozma javob talab qilinganda, olingan javoblar saviyasi ancha past bo’ldi.

Masalan, Guliston shahridagi **-maktabning 5-«A» sinf o’quvchisi ***Sultonova Muhabbat shunday yozadi: «…sabab bu xo’jayini va ho’kiz» (fikr asoslanmaydi), odamlarni jahldorligi sal narsaga ham jonivorlarni uraverishi jonivorlarni bezdirdi» (fikr ifodalashda izchillik va ravonlik etishmaydi), «Jonivorlarning qudrati bu birlikdaligi va bir tanu bir jon bo’lganligida. Bir-birlariga yordam berishdi, va’dalaridan chiqishdi…
» va h.k. O’quvchilarning ko’pchiligi shu tarzda fikr bildirgan. Savolni anglamagan o’rinlarda yoki javob berishni bilmagan joylarida asar matnini qayta yozishgan. Odatda, o’quvchilar qiyin vaziyatdan shu tarzda chiqishga harakat qilishadi. 

Педагогик амалиёт даврида o’tkazilgan sinovda 5-“B”sinfda “Susambil” ertagi bo’yicha yuqoridagiga o’xshash o’quvchilarni mustaqil fikrlashga yo’naltiradigan savol-topshiriqlar berildi. Ertak o’quv tahlili shaklida o’rgatildi. Beshinchi sinfda o’qiyotgan kichik o’smirlarning mustaqil fikr aytishga ishtiyoqlari ba’zan juda baland bo’ladi. Ular o’z fikrlarini matn asosida mantiqiy asoslashga o’rganmaganliklari uchun asar mazmunini hikoyalash yoki o’zgalarning aytganlarini takrorlashga urinishadi. Shuning uchun bo’lsa kerak,  ***maktabning 5-sinflarida o’quvchilarni mustaqil fikrlashga o’rgatish yuzasidan o’tkazilgan sinov natijalari ko’rsatkichlari ancha past bo’ldi. Chunki 5-sinf o’quvchilari asl badiiy asarlar bilan ham, o’qitishning bunday usullari bilan ham birinchi marta uchrashayotganliklari uchun unga singishib ketish oson bo’lmadi. 

Pedagogik amaoiyot davridagi sinov ishlari jarayonida kuzatilgan darslardan shunday xulosa kelib chiqadiki, o’quvchilarning og’zaki nutqi yozma nutqiga nisbatan ancha baland. Asarlar ustida ishlash jarayonida ularning fikrlashlari ham tez, javoblari ham nisbatan salmoqli, mantiqli, asosli. Badiiy tahlil yoki asarlar yuzasidan jonli suhbat o’quvchilarni ba’zan juda ham «ochib» yuboradi. “Susambil” ertagi bo’yicha o’rtaga tashlangan savollarning barchasiga etarli darajada javob olindi. Lekin yozma javoblar jo’n bo’lib, ko’pincha aytilgan fikrlarning asoslanmaganligi ko’zga tashlandi.

O’qilgan adabiyotlar, o’tkazilgan tajribalarga asoslanib bob yuzasidan quyidagi xulosalar chiqarildi:

1. Ertaklarning maqsadi turli g‘ayriinsoniy illatlar: yolg‘onchilik, johillik, ikkiyuzlamachilikni la’natlash, aql-farosatlilik, tadbirkorlik, jasurlik, rahmdillik, ahillik kabi chin insoniy xislatlarni targ‘ib qilishdir.

2. Bugungi ta’lim amaliyotiga “interfaol metodlar” nomi bilan kirib kelayotgan metodlarning «Aqliy hujum» va «Klaster» singari turlaridan ham adabiy ta’limda o’quvchilarni mustaqil fikrlashga o’rgatishda unumli foydalanish mumkin.

3. Adabiyot darslarida o’quvchilarni badiiy va ilmiy ijodga yo’naltirish ularni mustaqil fikrlashga o’rgatishning eng samarali yo’llaridan hisoblanadi. 

                                                 UMUMIY XULOSALAR

1. Ertaklar azaldan xalqni, ayniqsa, yosh avlodni insonparvarlik, vatanga muhabbat, rostgo‘ylik va halollik, mehnatsevarlik, xushmuomalalik va kamtarlik ruhida tarbiyalab kelgan.

2. Adabiy ta’limda mustaqil fikrlashga ustuvor e’tibor qaratish o’quvchining o’zini o’zi tarbiyalashiga, o’z shaxsida ezgu ma’naviy sifatlarni shakllantirishiga omil bo’ladi. 

3. O’quvchining darslik yoki o’rganilayotgan badiiy asardagi haqiqatlarni o’qituvchisidan tayyor holda olmay, o’zi kashf etib o’zlashtirishi unda yaratuvchilik qobiliyatini uyg’otadi. O’quvchi kashfiyot lazzatini tuyadi va bu uni yangi izlanishlar sari etaklaydi.

4. O’quvchilarni mustaqil fikrlashga o’rgatishda ta’lim metodlaridan oqilona foydalanish hal qiluvchi ahamiyatga ega. Negaki, ta’lim metodi o’quvchi bilan o’qituvchining birgalikdagi faoliyatini me’yorga soladigan ilmiy tushunchadir. Kishi fikrining erkin va mustaqilligi uning ayni jarayondagi bevosita ishtirokiga bog’liq. 

5. O’quvchilarni adabiy ijodga undash ulardan yozuvchi tayyorlash uchun emas, balki ularning barchasi fikr kishisi bo’lishi uchun zarur. Adabiyot o’qitishning boshlang’ich bosqichida bolalarni ertak to’qishga undash o’quvchini mustaqil fikrlashga odatlantirishga, unda shaxslik sifatlarini shakllantirishga, bolaning o’z qarashlariga ega bo’lishiga ko’mak beradi.

6. O’zbek va jahon xalqlari ertaklari qahramonlari va undagi voqea-xodisalar orqali bolalarda mehr-shafqat, ezgulik, mardlik, go’zallik hissi uyg’onadi va shu xususityalar ularda shakllanadi.

